

2

ԱՄՓՈՓԱԹԵՐԹ

«ԹԱՆԿԱՐԺԵՔ ՄԵՏԱՂՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ, «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՐԵԱԿԱՆ ԴԱՏԱՎԱՐՈՒԹՅԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՐԵԱԿԱՆ ԴԱՏԱՎԱՐՈՒԹՅԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»
ՕՐԵՆՔՆԵՐԻ ՆԱԽԱԳԾԵՐԻ

       
	1. ՀՀ արդարադատության նախարարություն
	11.04.2022

	
	N /27.3/14927-2022

	1. Պարզաբանման կարիք ունի, թե ինչպես է Նախագծով նախատեսված կարգավորումը լուծում հիմնավորմամբ նշված խնդիրը, այն է՝ պետական կառավարման համակարգի մարմիններում կառուցվածքային միավորների միատեսակության ապահովումը: Բացի այդ, Օրենքի գործող կարգավորման համաձայն՝ Հայաստանի Հանրապետության թանկարժեք մետաղների և թանկարժեք քարերի պետական գանձարանը պետական ֆինանսական կառավարման լիազոր մարմնի առանձնացված ստորաբաժանում հանդիսացող գործակալություն է: Նախագծով նախատեսված կարգավորման համաձայն չի սահմանվում, թե որն է Հայաստանի Հանրապետության թանկարժեք մետաղների և թանկարժեք քարերի պետական գանձարանը, այլ, միայն նշվում է, որ պետական գանձարանին վերապահված խնդիրների լուծումն ու գործառույթների իրականացումը որ մարմինն է ապահովում: Նշվածը հաշվի առնելով՝ գտնում ենք, որ կարգավորումն ունի վերանայման կարիք:

	Չի ընդունվել:

Նախագծի կարգավորման վերանայման անհրաժեշտությունն  ընդհանրապես բացակայում է, քանի որ նախագծերի հիմնավորման մեջ արդեն իսկ շարադրվել են  ՀՀ ֆինանսների նախարարության «Թանկարժեք մետաղների և թանկարժեք քարերի պետական գանձարան» գործակալության կարգավիճակի համապատասխանեցման անհրաժեշտության վերաբերյալ փաստարկները: 
Մասնավորապես «Կառավարչական իրավահարաբերությունների կարգավորման մասին» ՀՀ օրենքի (այսուհետ՝ Օրենք) 6-րդ հոդվածի 1-ին մասի համաձայն` պետական մարմնի կառուցվածքում ընդգրկվում են պետական մարմնի ղեկավարի, պետական մարմնի ղեկավարի տեղակալի (կոլեգիալ մարմինների դեպքում՝ կոլեգիալ մարմնի անդամների), գլխավոր քարտուղարի պաշտոնները, կառուցվածքային ստորաբաժանումները, օրենսդրությամբ նախատեսված դեպքերում՝ գրասենյակը, օրենքով նախատեսված դեպքերում՝ պետական մարմնի ղեկավարի խորհրդականի, մամուլի քարտուղարի, օգնականի, ռեֆերենտի, պետական մարմնի ղեկավարի տեղակալի օգնականի, օրենսդրությամբ նախատեսված դեպքերում` նաև գլխավոր քարտուղարի տեղակալի պաշտոնները:
Վերոնշյալ հոդվածից հետևում է, որ պետական մարմնի կառուցվածքում, ի թիվս այլ միավորների, կարող են ընդգրկվել միայն կառուցվածքային ստորաբաժանումներ, իսկ օրենսդրությամբ նախատեսված դեպքերում՝ նաև գրասենյակները: Այսինքն՝ օրենսդիրը պետական կառավարման համակարգի մարմինների կառուցվածքում այնպիսի կառուցվածքային միավոր, ինչպիսին է գործակալությունը, չի նախատեսել:, իսկ գրասենյակի կարգավիճակով գործակալության առկայությունը նախարարության կառուցվածքում նպատակահարմար չէ:
Ելնելով վերոգրյալից՝ հայտնում ենք, որ ի դեմս «Թանկարժեք մետաղների և թանկարժեք քարերի պետական գանձարան» գործակալության, պետական կառավարման համակարգի մարմիններում կառուցվածքային միավորների միատեսականությունն ապահովելու խնդիրը նախագծերով ապահովվում է այնքանով, որքանով ՀՀ պետական կառավարման համակարգի մարմինների կառուցվածքում կառուցվածքային այնպիսի միավոր, ինչպիսին գործակալությունն է, գոյություն չունի: 


	2. «ՀՕ-83» բառերն անհրաժեշտ է փոխարինել «ՀՕ-83-Ն» բառերով:

	Ընդունվել է, կատարվել է համապատասխան փոփոխություն:


	
3. ««Հայաստանի Հանրապետության քրեական դատավարության օրենսգրքում փոփոխություն կատարելու մասին» օրենքի նախագծի 1-ին հոդվածով նախատեսվում է փոփոխություն կատարել 1998 թվականի հուլիսի 1-ին ընդունված Հայաստանի Հանրապետության քրեական դատավարության օրենսգրքի 236-րդ հոդվածի 1-ին մասում, որով առաջարկվում է «Հայաստանի Հանրապետության գանձապետարան» բառերը փոխարինել «պետական ֆինանսների կառավարման լիազոր մարմնին» բառերով: Նույնանման փոփոխություն է նախատեսվում 2021 թվականի հունիսի 30-ին ընդունված «Հայաստանի Հանրապետության քրեական դատավարության օրենսգրքում փոփոխություն կատարելու մասին» օրենքի նախագծում, ինչի պարագայում պարզ չէ, թե ՀՀ քրեական դատավարության օրենսգրքի 236-րդ հոդվածի 2-րդ մասում նշված՝ «Թանկարժեք մետաղները և քարերը, ադամանդը, օտարերկրյա տարադրամը, չեկերը, արժեթղթերը և վիճակախաղային տոմսերը» և 2021 թվականի հունիսի 30-ին ընդունված ՀՀ քրեական դատավարության օրենսգրքի 134-րդ հոդվածի 2-րդ մասում նշված՝ «Նվազագույն աշխատավարձի երկուհարյուրապատիկը գերազանցող թանկարժեք մետաղները և քարերը, արտարժույթը, արժեթղթերը» ինչ ընթացակարգով են հանձնվելու պետական ֆինանսների կառավարման լիազոր մարմնին:
Միևնույն  ժամանակ, հարկ է նշել, որ պարզ չէ, թե նշված առարկաներն իրեղեն ապացույց ճանաչված լինելու դեպքում քրեական գործի դատական քննության ժամանակ դրանք հետազոտելու համար դատարան ով, ինչպես է տեղափոխելու, իսկ այնուհետև վերադարձնելու: Այս առումով հստակ չէ նաև՝ նշված ընթացակարգով սահմանված առարկաների հանձնման-ընդունման հետ կապված հարցերը ինչպես են կարգավորվելու: 
Ելնելով վերոգրյալից և ղեկավարվելով իրավական որոշակիության սկզբունքով՝ առաջարկում ենք բարձրացված ընթացակարգային հարցերը ևս կարգավորել օրենսդրական մակարդակով:
	Չի ընդունվել:
Ներկայացված առաջարկությունն առհասարակ որևէ աղերս չունի նախագծերի կարգավորման առարկայի հետ, քանի որ նախագծերի ընդունման նպատակը Քրեական դատավարության օրենսգրքերի համապատասխանության ապահովումն է օրենսդրությանը, քանի որ գործող խմբագրությամբ առաջնորդվելու դեպքում խնդրո առարկա գույքն առհասարակ հնարավոր չէ հանձնել որևէ մարմնի՝ հաշվի առնելով գանձապետարանի՝ «Գանձապետական համակարգի մասին» օրենքով ամրագրված հասկացությունը և խնդիրները:
Բացի այդ, անհրաժեշտ ենք համարում հայտնել, որ  առաջարկությունների ոլորտի լիազոր մարմինը հանդիսանում է ՀՀ արդարադատության նախարարությունը: Հետևապես ՀՀ արդարադատության նախարարությունը զրկված չէ մատնանշված առաջարկությունների հիման վրա օրենսդրական նախաձեռնությամբ հանդես գալու հնարավորությունից:
ՀՀ ֆինանսների նախարարության իրավասությունները թանկարժեք մետաղների ոլորտում սահմանափակվում են՝ 
- պետական մարմինների, պետական հիմնարկների, պետական ոչ առևտրային կազմակերպությունների և 100 տոկոս պետական մասնակցությամբ իրավաբանական անձանց հաշվեկշիռներում հաշվառված թանկարժեք մետաղների, թանկարժեք քարերի, ինչպես նաև թանկարժեք մետաղներից և թանկարժեք քարերից պատրաստված իրերի հաշվառմամբ և կառավարմամբ,
- գանձարանում գտնվող թանկարժեք մետաղների, թանկարժեք քարերի, ինչպես նաև թանկարժեք մետաղներից և թանկարժեք քարերից պատրաստված իրերի հաշվառման և պահպանման ապահովմամբ,
- պետության կարիքների համար օրենքին և այլ իրավական ակտերին համապատասխան` թանկարժեք մետաղների, թանկարժեք քարերի, ինչպես նաև թանկարժեք մետաղներից և թանկարժեք քարերից պատրաստված իրերի գնմամբ ու վաճառքով: 

	4.ՀՀ քրեական դատավարության օրենսգրքի 236-րդ հոդվածի 1-ին մասում նախատեսված փոփոխությունն անհրաժեշտ է կատարել նշված հոդվածի 2-րդ մասում, ուստի «1-ին մասում» բառերն անհրաժեշտ է փոխարինել  «2-րդ մասում» բառերով:
	Ընդունվել է, կատարվել է համապատասխան փոփոխություն:


	2. ՀՀ էկոնոմիկայի նախարարություն
	23.05.2022

	
	N 01/7452-2022

	«Թանկարժեք մետաղների մասին» Հայաստանի Հանրապետության օրենքում փոփոխություն կատարելու մասին», «Հայաստանի Հանրապետության քրեական դատավարության օրենսգրքում փոփոխություն կատարելու մասին» և «Հայաստանի Հանրապետության քրեական դատավարության օրենսգրքում փոփոխություն կատարելու մասին» օրենքների նախագծերի վերաբերյալ առաջարկություններ և դիտողություններ չկան։

